Сарман муниципаль районы гомуми белем бирү учреждениесе
«Җәлил гимназиясе»
«Йөзгә бер»
6 нчы А һәм 7 нче А сыйныфларының рус төркемнәрендә укучы балалар өчен интеллектуаль уен
Үткәрде: татар теле һәм әдәбияты укытучысы Афзалова Алия Мөнәвир кызы

2008-2009 нчы уку елы

Уенның максаты: 1. Укучыларның иҗади фикер йөртү сәләтләрен үстерү. 
2. Коллективта ирекле аралашу атмосферасы тудыру, монологик – диалогик сөйләмне ныгыту.

3. Иптәшләреңә, әти-әниеңә, өлкәннәргә яхшы мөгаләмәдә булырга өйрәтү, изгелек эшләргә омтылыш тәрбияләү. 
Җиһазлау: интерактив такта, компьютер, уен этаплары язылган плакат, уенда катнашучылар өчен өстәл, эмблемалар.
Уенны оештыру: Бу уен «Сто к одному» телевизион уенына нигезләнеп төзелде. Укучыларның яшь үзенчәлекләрен исәпкә алып, уен гадиләштерелде. Мәктәп укучылары арасында алдан сораштыру үткәрелеп, әлеге җаваплар уенда кулланылышка кертелде. Уенда 6 нчы һәм 7 нче сыйныфларының рус төркемендә укучы балалары катнаша. Сораулар ике командага да бирелә, җавап бирү чират буенча башкарыла. Команданың җавабы сораштыруда катнашкан укучыларның җаваплары белән туры килсә, экранда алар очко белән күрсәтелә. «Йөзгә бер» уены 4 этаптан тора.

 Уенның барышы: 
·  Хәерле көн, укучылар! Бүген без телевизор экраныннан күп кеше яратып карый торган «Сто к одному» уенын үзебез уйнап карарга булдык. Тик бүген аны «Йөзгә бер» дип атап, татарча уйнарбыз. Ике команда укучыларын уенга чакырам. Рәхим итегез! Үзегезгә исем һәм капитаннар сайлагыз. (Укучылар исем һәм капитаннар сайлаган арада хөкемдарлар да билгеләнә.) 
· Укучылар! Әлеге уенның тәртибе, кагыйдәләре белән сез инде таныш. Уенны башлыйбыз!

I этап. «Гади уен» («Простая игра»).
Ике капитанга сорау бирелә, кайсы команданың капитаны беренче җавап бирә, уенны шул команда дәвам итә.

Сорау. Китап сезнең өчен нәрсә ул?
Җаваплар: 

- мәгълүмат бирүче - 10 очко 
- киңәшче - 8 
- якын дус - 7

- булышчы - 6

- дәреслек - 4 
II этап. «Икеләтә уен» («Двойная игра»).
Бу этапта команданың барлык укучылары да катнаша. Аларның һәр дөрес җавабы командага уйнау хокукы бирә. 
1нче сорау. Татарстан Республикасы гербында нәрсәләр сурәтләнгән?
 Җаваплар: 

- барс - 15 очко

- бизәкләр -10

- чәчәкләр -7
- калкан - 3 
2 нче сорау. Татар халык авыз иҗатына нинди әсәрләр керә?
Җаваплар : 

- әкиятләр - 16
- табышмаклар - 9
- мәкальләр - 6
- мәзәкләр - 4
III этап. «Өчләтә уен» («Тройная игра»).
Бу этапта команданың һәр уенчысы үз җавабын әйтә, ә капитан шулар арасыннан берсен генә сайлап ала.
1 нче сорау. Агачны яфрак бизи, ә кешене нәрсә бизи? 
 Җаваплар:
- хезмәт - 17очко

- күлмәк - 9

- яхшы гадәт - 6

- бизәнү әйберләре - 3

2 нче сорау. Тәрбияле бала нинди була?
Җаваплар : 
- әдәпле - 12

- әти-әнисенә булышчы - 10
- өлкәннәргә урын бирә - 8
- мәктәптә яхшы укый - 5

3 нче сорау. Буш вакытны ничек үткәреп була?
Җаваплар: 
- ял итеп - 14
- кемгәдер ярдәм итеп - 12

- китап укып - 6

- уйнап - 3

 VI этап. «Зур уен» («Большая игра»). 
Бу этапта һәр командадан ике кеше уеннан чыгып тора. Алар сорау-җавапларны ишетмәскә тиеш. Командалар җавап биргәч кенә, алар чакырыла. Аларга да шул ук сораулар бирелә. Әгәр җаваплар тәңгәл килсә, командага очко языла.
1 нче сорау. Дуслык өчен нәрсә кирәк?
Җаваплар: 
- ышаныч - 14 очко

- бер-береңә хөрмәт - 8

- ярдәмләшү - 7
- авырлыкны бергә җиңү - 6

2 нче сорау. Әти-әниеңне ничек сөендерәсең?
Җаваплар: 
- булышып - 12очко

- тырышып укып - 10

- яхшы гадәтләрем белән - 8 
- көлдереп - 5
 3 нче сорау. Нәрсәне сатып алып булмый?
Җаваплар: 
- сәламәтлекне - 15очко

- бәхетне - 9

- дуслыкны - 5
- әти-әнине - 4
- мәхәббәтне - 2

 4 нче сорау. Мәктәптән ничек кайтасыз?
 Җаваплар: 
- белем алып - 12 очко
- арып - 10
- шаярып - 9
- ачыгып - 4 
·  Хөрмәтле укучылар! Уеныбыз ахырына якынлашты. Минемчә, ул бик күңелле, мавыктыргыч булды. Хәер, соңгы сүзне хөкемдарларга бирик, рәхим итегез! (Уенга нәтиҗә ясала, җиңүче команда билгеләнә.)

· Кадерле укучылар, хөрмәтле хөкемдарлар! Бүгенге уенда катнашкан һәрберегезгә зур рәхмәт! Киләчәктә дә мондый уеннарны үткәрергә язсын иде. Бер-беребезгә яхшылыклар гына эшләп, изгелекләр кылып, дуслыкның, әти-әниләрнең кадерен, туган илнең ямен белеп яшик! Сау булыгыз! 
